
GOUVÈNÈ CUOMO ANONSE KÓMANSMAN KONSTRIKSYON NOUVO PON 

WATERFORD COHOES  
 

Pwojè a fè pati nan Pwogram Gouvènè a pou ranplase Pon ki gen tandans pou 
Inondasyon ak Afouyman Enpòtan  

 
 Gouvènè Andrew M. Cuomo jodia te anonse yon pwojè $20.3 milyon pou bati yon 
nouvo Pon Cohoes Waterford kap pote wout 32 sou Mohawk River ap kòmanse jodia. 
Pon an, sa ki itilize pa plis pase 16,000 veyikil chak jou, te ranplase nan kad Pwogram 
Scour Critical/Flood Prone Bridge e li finanse grasa Pwogram Sibvansyon Rediksyon 
Danje atravè Jesyon Ijans Federal. 
 
“Pon Cohoes Waterford se yon lyen enpòtan ant de kominote sa yo ke plizyè dizèn 
milye rezidan nan Capital Region depann sou li,” Gouvènè Cuomo te deklare. “Pwojè 
ranplasman sa ap asire ke wout yo ap rete vyab pou plizyè ane kap vini e sa se dènye 
pati nan enfrastrikti envestisman enpòtan administrasyon an nan chak kwen nan New 
York.” 
 
Nouvo pon an ap gen yon strikti plizyè-anvègi 850-pye longè ki lokalize apeprè 80 pye 
lès e paralèl avèk pon ki egziste deja. Pon twa-liy Cohoes Waterford ki egziste deja, ki 
te premye ouvè pou sikilasyon nan 1932, ap rete ouvè pandan konstriksyon an. Lè 
sikilasyon an mwens, chanje trafik akoutèm nan yonsèl liy ap obligatwa pou sèten 
operasyon konstriksyon. Travay la prevwa pou l fini nan fen 2017.  
 
Yap mentni epi ouvè wout pou veyikil ijans yo pandan konstriksyon an ansanm avèk 
aksè pou biznis yo. Depatman Transpò ap travay dirèkteman avèk biznis yo pou 
diminye enpak konstriksyon an. 
 
Komisyonè Deptman Transpòtasyon Eta New York Matthew J. Driscoll te deklare, 
“Gouvènè Cuomo konprann koneksyon ant yon ekonomi dinamik ak yon sistèm 
transpòtasyon fyab. Pon sa gen yon enpòtans esansyèl pou Cohoes ak Waterford, epi 
ranplase koneksyon enpòtan sa montre ke Gouvènè a serye osijè pou fè angajman san 
parèy pou ranfòse kominote nou yo, enfrastrikti ak ekonomi nou an.” 
 
Pwogram Pon ki gen tandans pou Inondasyon /Afouyman Enpòtan $518 milyon New 
York ap renove epi amelyore rezistans 105 pon pou asire aksè transpòtasyon ki nesesè 
nan ijans ak pou kwasans ekonomik kontinyèl. Pon yo ki te enkli nan pwogram lan te 
bati nan kòd ak estanda nan peryòd yo e yo rete ansekirite ak ouvè pou sikilasyon chak 

jou. Sepandan, akòz yon kantite katastwòf move tan natirèl ak ogmantasyon kantite 
gwo siklòn ak inondasyon, yo sibi afouyman kounye a akòz entansite ak rapidite dlo ki 
soti nan katastwòf natirèl move tan.  
 
Senatè Eta New York Neil Breslin te deklare, “Ranplase Pon Cohoes Waterford 
nesesè pou asire sekrite alafwa chofè ansanm avèk pasaje plis pase 16,000 veyikil a 
motè ki itilize pon an chak jou. Mwen aplodi Gouvènè Cuomo ak Komisyonè Driscoll 
pou angajman yo nan amelyore ensfrastrikti eta nou an epi rekonèt ke se yon rezo 
transpòtasyon ki ansekirite gen yon enpòtans kapital pou yon ekonomik kap pwospere.”  
 
Senatè Eta New York ak Prezidan Komite Sena Kathy Marchione te deklare, 
“Anons jodia ke konstriksyon sou yon nouvo Pon Waterford Cohoes ap kòmanse mwa 
sa se yon nouvèl fòmidab. Nouvo pon sa ap ranfòse enfrastrikti lokal nou an epi asire 
yon vwayaj ki gen menm plis sekirite pou otomobilis lokal yo. Mwen remèsye Gouvènè 
Cuomo pou angajman kontinyèl li pou avanse solisyon reyèl -- epi bay lajan reyèl-- pou 
bezwen transpòtasyon kwasan rejyon nou an. Pon ki pi bon, pi ansekirite, pi solid se 
envestisman entelijan pou ekonomi nou an e lap benefisye dirèkteman tout otomobilis 
yo.” 
 
Asanble Eta New York John T McDonald III te deklare, “Mwen kontan paske mwen 
wè ranplasman sou pon sa a. Sa a se yon pwojè ke mwen te travay sou li pandan plizyè 
ane kòm Majistra, kidonk mwen rekonèt enpòtans li. Grasa Gouvènè Cuomo ansanm 
avèk Depatman Transpòtasyon paske yo te avanse pwojè sa ki pral asire vwayaj 
ansekirite pou rezidan nou yo.” 
 
Egzekitif Konte Albany Dan McCoy te deklare, “Mwen kontan paske Gouvènè 
Cuomo ak DOT rekonèt enpòtans pou envesti nan enfrastrikti lè yo relye Cohoes ak 
Waterford, yon strikti ki gen plis pase 80 ane. Otorite yo nan Eta reyalize ke li enpòtan 
pou pwo-aktif ak pou finanse antyèman amelyorasyon yo nan enfrastrikti esansyèl pou 
lontèm.”  
 
Prezidan Komisyon Sipèvizè Konte Saratog Arthur Wright te deklare, “Konte 
Saratoga apresye sipò Gouvènè Cuomo sou envestisman kapital sa nan enfrastrikti 
transpòtasyon ke nou konte sou li pou yon varyete aktivite ki gen rapò avèk ijans, 
rezidans, komès. Nou kontan espesyalman tou paske pwojè sa ap fèt nan yon fason ki 
pwo-aktif pou evite kalite difikilte kap parèt lè yo itilize yon apwòch reyaktif. Nap rete 
tann pou nou travay avèk NYSDOT pou asire yon pwosesis konstriksyon regilye ak 
tranzisyon nan nouvo strikti pon an.” 
 
Majistra Vil Cohoes Shawn Morse te deklare, “Antanke nouvo majistra ki eli, priyorite 
prensipal mwen se pou reklame Cohoes kòm yon “All-American City.” Konstriksyon 
nouvo Pon Waterford Cohoes se yon lòt etap nan bi inisyativ sa. Pon sa se yon pòt 
dantre nan revitalizasyon devlopman ekonomik ak kominotè nou an. Yon gwo mèsi pou 
Gouvènè Cuomo pou angajman l nan pwojè sa epi paske li pote nouvo vi nan 
amelyorasyon vil nou an.” 

Kontraktè pou pwojè sa se D.A. Collins Construction Company, Inc. of Wilton.  
 
N ap fè pasaje otomobil yo sonje kontravasyon double pou eksè vitès nan zòn travay. 
Annakò avèk Lwa 2005 sou Sekirite Zòn Travay, kondanasyon pou de oswa plis 
vyolasyon eksè vitès nan yon zòn travay kapab lakòz yo retire lisans chofè yon moun.  
 
Pou w jwenn enfòmasyon vwayaj ajou, rele 511, vizite www.511NY.org, oswa vizite sit 
mobil nan m.511ny.org. 
 
Swiv Depatman Transpòtasyon Eta New York souTwitter: @NYSDOT oswa sou 
Facebook nan facebook.com/NYSDOT. Pou tweet apati New York State DOT Rejyon 1 
(ki kouvri Capital Region), swiv @NYSDOTAlbany. 

